
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২
গুরু



 ১। পঞ্চকদাদা বলেন অচলায়তনে তাঁকে কোথাও ধরবে না।

 ৩। কোথাও না?

 ১। কোথাও না।

 ৩। তাহ’লে কি হবে?

 ১। ভারি মজা হবে।


(প্রস্থান)





(পঞ্চকের প্রবেশ)




 পঞ্চক।




(গান)






তুমি ডাক দিয়েচ কোন্ সকালে কেউ তা জানে না।

আমার মন যে কাঁদে আপন মনে কেউ তা মানে না॥






 ওরে ভাই, কে আছিস্ ভাই! কাকে ডেকে বল্ব, গুরু আস্চেন!




(সঞ্জীবের প্রবেশ)




 সঞ্জীব। তাই ত শুনেচি। কিন্তু কে এসে খবর দিলে বল ত!

 পঞ্চক। কে দিলে তা ত কেউ বলে না।

 সঞ্জীব। কিন্তু গুরু আসচেন বলে তুমি ত তৈরী হচ্চ না, পঞ্চক?

 পঞ্চক। বাঃ, সেই জন্যেই ত পুঁথিপত্রর সব ফেলে দিয়েচি।

 সঞ্জীব। সেই বুঝি তোমার তৈরী হওয়া?

 পঞ্চক। আরে, গুরু যখন না থাকেন তখনই পুঁথিপত্র। গুরু যখন আস্বেন তখন এ সব জঞ্জাল সরিয়ে দিয়ে সময় খোলসা করতে হবে। আমি সেই পুঁথি বন্ধ করবার কাজে ভয়ানক ব্যস্ত।

 সঞ্জীব। তাই ত দেখচি।


(প্রস্থান)

	        এই পাতাটি অন্য কোনো ভাষায় উপলব্ধ নয়।

